	
	
	



[DATE]
Wapendwa Wazazi, Walezi na Wafanyakazi wetu:
Kulingana na sheria, shule zote za Vermont na watoa huduma wa vituo vya kutunza watoto wanahitajika kupima madini ya risasi kwenye maji ya kunywa na kurekebisha matatizo yoyote wakati madini ya risasi yanapatikana kuwa ya kiwango cha juu kupita kiwango kinachokubalika. Lengo la sheria hii ni kulinda watoto, wanafunzi na wafanyakazi dhidi ya madini ya risasi katika mazingira haya.  
Afya na usalama wa watoto walio chini ya utunzaji wetu na wafanyakazi wetu unapewa kipaumbele, na tunafanya kazi kwa haraka kuangalia mfumo wetu ikiwa una madini ya risasi.
Maji ya kunywa katika[SCHOOL/CHILD CARE PROGRAM NAME] yatapimwa ikiwa yana madini ya risasi wakati wa [SCHEDULED WEEK.] Tutakusanya sampuli za maji kutoka kwa mabomba yote ambayo hutumiwa kwa ajili ya kunywa na kupika na kutuma sampuli hizo kwa maabara iliyoidhinishwa ya maji ya kunywa ili kuchunguzwa.
Je, madini ya risasi ni tatizo kwa nini?
Sumu ya madini ya risasi inaweza kupunguza kasi ya ukuaji, maendeleo na kujifunza kwa mtoto na inaweza kusababisha matatizo ya tabia. Watoto hufyonza madini ya risasi kwa urahisi zaidi kuliko watu wazima, kwa hivyo wako katika hatari ya juu ya kupata sumu ya madini ya risasi.
Je, madini ya risasi yanaingiaje kwenye maji ya kunywa?
Madini ya risasi kwa kawaida hayapatikani mara nyingi katika vifaa vya usambazaji wa maji. Hata hivyo, madini ya risasi yanaweza kuingia kwenye maji ya kunywa kupitia mgusano na mabomba yaliyotengenezwa kwa madini ya risasi, viungo vya mabomba au lehemu. 
Nitafahamishwaje kuhusu matokeo?
Utatumiwa muhtasari wa matokeo ndani ya siku 10 baada ya sisi kupokea matokeo ya uchunguzi kutoka kwa maabara. 
Nini kitatokea ikiwa kuna madini ya risasi kwenye maji ya kunywa katika kituo hicho?
Bomba lolote ambalo matokeo yake yanalingana au ni zaidi ya kiwango cha madini ya risasi kinachokubalika litaacha kutumika. Mara tu tukitatua suala hilo, na upimaji wa ufuatiliaji ukionyesha kiwango sahihi au cha chini ya kiwango kinachokubalika, bomba linaweza kutumika tena.
Tunataka viwango vya madini ya risasi kwenye maji ya kunywa kuwa vya chini kadri iwezekanavyo. Tutatafuta njia bora zaidi ya kurekebisha tatizo hilo. Kuna marekebisho mengi rahisi na ya gharama nafuu ya kupunguza madini ya risasi kwenye maji ya kunywa, ikijumuisha kuondoa viungo vya mabomba vinavyotumiwa mara chache au kuhimiza matumizi ya vituo vya kujaza chupa vyenye maji yanayochujwa na kutunzwa vizuri.
Watoto hupataje sumu ya madini ya risasi?
Kupata madini ya risasi ni tatizo la afya ya umma ndani ya Vermont. Vyanzo vyake vinajumuisha vumbi kutoka kwa rangi na bidhaa zilizotengenezwa kwa madini ya risasi, ikijumuisha vidude vya kuchezea, funguo, vifaa vya mapambo, vyombo vilivyofinyangwa, sahani, pipi na vyakula vilivyoagizwa, na vitu vya kale, bidhaa za zamani au bidhaa zilizookolewa. Madini ya risasi pia yanaweza kupatikana katika udongo uliochafuliwa na mabomba ya zamani na viungo vyake. Huku chanzo kikuu cha sumu ya madini ya risasi kwa watoto ndani ya Vermont kikiwa ni rangi, madini ya risasi katika mabomba na viungo yanaweza kuongeza uwezekano wa jumla wa mtoto wa kupata madini ya risasi. 
Ili kupata maelezo zaidi kuhusu hatari za madini ya risasi na kuzuia sumu ya madini ya risasi, tembelea HealthVermont.gov/lead.
Je, ninaweza kupima uwepo kwa madini ya risasi kwenye maji nyumbani kwangu?
Ndiyo. Ikiwa unataka kupima maji yako ya kunywa ya nyumbani ili kuona ikiwa yana madini ya risasi, pata orodha ya maabara za maji ya kunywa zilizoidhinishwa katika [TinyURL.com/certified-lab].
Je, ninaweza kupata wapi taarifa zaidi?
Kwa maswali kuhusu mchakato wa kupima maji, au kuhusu sheria na masharti yake, tafadhali piga simu kwa Mpango wa Kupima Madini ya Risasi kwenye Maji ya Kunywa ya Shule na Vituo vya Kutunza Watoto kupitia 802-863-7220 au 800-439-8550 (bila malipo ndani ya Vermont).

Ili kuwasiliana na mtu katika [SCHOOL/CHILD CARE PROGRAM] kuhusu upimaji:
· Piga simu kwa [SCHOOL/CHILD CARE CONTACT] kupitia [802-XXX-XXXX]
· Tembelea: [LINK TO SCHOOL/CHILD CARE WEBSITE]
Maelezo ya jumla na kiungo cha muhtasari wa matokeo ya shule au kituo cha kutunza watoto na marekebisho yanapatikana mtandaoni katika HealthVermont.gov/LeadTesting (kwa Kiingereza). (KUMBUKA: Ikiwa mpango wa kabla na baada ya shule wa mtoto wako unaendeshwa shuleni, matokeo yataorodheshwa chini ya jina la shule.)
Kwa dhati,
[SCHOOL/CHILD CARE CONTACT]
	
	
	



